
1.0 TUJUAN

Pekeliling ini bertujuan untuk memaklumkan kepada Fakulti/Sekolah di
Universiti Putra Malaysia berkaitan Penganugerahan Ijazah secara
Anumerta dan Aegrotat Sempena Maijlis Konvokesyen UPM ke-50 bagi
tahun 2026.

2.0 LATAR BELAKANG

2.1 Mesyuarat Senat ke-744 pada 12 Jun 2025 telah bersetuju
meluluskan cadangan mewujudkan peraturan pemberian ijazah
secara Aegrotat (Compassionate Award) kepada pelajar yang hilang
keupayaan dan Anumerta (Posthumous Award) kepada pelajar yang
telah  meninggal dunia, tertakluk kepada syarat-syarat
penganugerahan.

2.2 Pemberian Ijazah secara Aegrotat dan Anumerta ini adalah sebagai
penghargaan kepada pelajar yang hilang keupayaan kekal atau
kepada keluarga/waris pelajar yang telah meninggal dunia di atas
segala usaha, penglibatan dan khidmat pelajar di sepanjang tempoh
pengajian.

2.3  Pihak fakulti/sekolah perlu mengenalpasti pelajar yang telah
memenuhi kriteria dan berkelayakan untuk penganugerahan Ijazah
secara Aegrotat dan Anumerta.

2.4  Bahagian Urus  Tadbir  Akademik  selaku  urus  setia
dipertanggungjawabkan untuk membawa maklumat permohonan
tersebut dalam mesyuarat dan diperakui oleh Senat UPM.

3.0 GARIS PANDUAN PENGANUGERAHAN AEGROTAT DAN ANUMERTA

3.1 Garis Panduan Penganugerahan Ijazah Secara Aegrotat dan
Anumerta di Universiti Putra Malaysia seperti di Lampiran A.

3.2  Permohonan Penganugerahan Ijazah Secara Aegrotat dan Anumerta
boleh dibuat melalui borang edaran mulai 24 Julai 2026.

4.0 KEPUTUSAN PENGANUGERAHAN AEGROTAT DAN ANUMERTA
4.1 Bahagian Urus Tadbir Akademik akan memaklumkan keputusan
penganugerahan kepada pelajar/waris/fakulti/sekolah dan kelulusan
direkodkan selepas diperakui oleh Senat UPM.
5.0 TARIKH PELAKSANAAN

5.1 Permohonan ijazah secara Aegrotat dan Anumerta yang dilaksanakan
adalah untuk pelajar tahun akhir yang layak bagi Sesi 2025/2026.

Sekian, terima kasih.

“MALAYSIA MADANI"
“BERILMU BERBAKTI"

Saya yang menjalankan amanah,

1\
MMIN MD YASIN

Ketua Pentadbiran
Pejabat Timbalan Naib Canselor (Akademik dan Antarabangsa)

s.k. = Timbalan Naib Canselor (Akademik dan Antarabangsa)

2/2



Halaman: 1/6
PEJABAT TIMBALAN NAIB CANSELOR No. Semakan: 00
(AKADEMIK DAN ANTARABANGSA) i i
G No. Isu: 01

\WW U|PIM
’ GARIS PANDUAN

PENGANUGERAHAN IJAZAH SECARA
AEGROTAT DAN ANUMERTA DI
UNIVERSITI PUTRA MALAYSIA

Tarikh: 10/07/2025

1.0 PENGENALAN

Panduan Penganugerahan ljazah Secara Aegrotat dan Anumerta di Universiti Putra
Malaysia merupakan dokumen rujukan bagi pelaksanaan penganugerahan ljazah
kepada pelajar yang tidak dapat menamatkan pengajian disebabkan hilang upaya kekal
semasa dalam pengajian atau meninggal dunia, tetapi telah memenuhi sebahagian

besar syarat penganugerahan.

2.0 TUJUAN

Tujuan pemberian ljazah secara Aegrotat dan Anumerta ini adalah sebagai penghargaan
kepada pelajar yang hilang keupayaan kekal atau kepada keluarga/waris pelajar yang
telah meninggal dunia di atas segala usaha, penglibatan dan khidmat pelajar di
sepanjang tempoh pengajian di sesebuah Universiti. la merupakan satu penganugerahan
ljazah tanpa pengkelasan bagi program pengajian yang diikuti oleh pelajar sebelum

hilang upaya kekal/meninggal dunia.

3.0 DEFINISI

Aegrotat bermaksud (Compassionate Award) bermaksud pemberian status tamat dan
penganugerahan akademik tanpa pengkelasan kepada pelajar yang hilang keupayaan
secara kekal semasa di dalam pengajian tetapi telah memenuhi sebahagian besar syarat
penganugerahan.

Anumerta (Posthumous Award) bermaksud pemberian status tamat dan
penganugerahan akademik tanpa pengkelasan kepada seorang pelajar yang telah
meninggal dunia semasa di dalam pengajian tetapi telah memenuhi sebahagian besar

syarat penganugerahan.

4.0 KAEDAH PENGIKTIRAFAN

Mesyuarat Senat berpuas hati akan prestasi akademik pelajar dan mengambil kira lain-

lain faktor yang difikirkan sesuai dan relevan. Kaedah pengiktirafan yang boleh

dipertimbangkan ialah seperti berikut:

Bil. Situasi Penganugerahan Sijil Akademik
1. | Hilang Penganugerahan secara Tertera perkataan ‘Aegrotat’
Keupayaan Aegrotat dalam Majlis pada sijil akademik,

Secara Kekal

Konvokesyen atau melalui

kaedah lain yang munasabah.

manakala transkrip
memaparkan keputusan

pelajar sehingga yang

terakhir.
2. | Meninggal Penganugerahan secara Tertera perkataan ‘Anumerta’
Dunia Anumerta dalam Majlis pada sijil akademik,

Konvokesyen atau melalui

kaedah lain yang munasabah.

manakala transkrip
memaparkan keputusan
pelajar sehingga yang
terakhir.

5.0

Penganugerahan ljazah secara Aegrotat dan Anumerta kepada

SYARAT PENGANUGERAHAN

(Bacelor dan Diploma) yang memenuhi kriteria seperti berikut:

pelajar tahun akhir berstatus baik dengan PNGK 2.00 ke atas;

pelajar prasiswazah

telah melengkapkan sekurang-kurangnya 75% keperluan kredit bergraduat;

tidak terlibat dengan aktiviti menyalahi undang-undang yang menyebabkan

kematian atau hilang upaya kekal;

dianugerahkan tanpa kelas atau kepujian dan ia tidak semestinya melayakkan

penerima untuk berdaftar dengan badan profesional, atau mengecualikannya

daripada keperluan kelayakan profesional, atau untuk meneruskan program

akademik yang lain atau ke peringkat lain sesuatu program yang berkemungkinan

berkaitan dengan program pengajian berkenaan; dan

permohonan penganugerahan daripada waris atau Fakulti melalui Bahagian Urus

Tadbir Akademik.

Anugerah Anumerta hendaklah dibuat dalam masa satu tahun dari tarikh kematian

pelajar tersebut.

6.0

PROSEDUR PERMOHONAN PENGANUGERAHAN ANUMERTA/AEGROTAT

Penganugerahan ljazah secara Anumerta dan Aegrotat hendaklah diuruskan oleh

fakulti/sekolah terakhir pelajar mengikuti pengajian sebelum dibawa untuk perakuan

Mesyuarat Senat UPM melalui Bahagian Urus Tadbir Akademik.

Pihak fakulti/sekolah perlu mendapatkan maklumat lanjut mengenai kematian/hilang

upaya kekal dan dokumen berkaitan daripada waris/pihak berkenaan dengan segera

sebaik sahaja mendapat makluman mengenainya serta membuat semakan dan

memeriksa rekod akademik sama ada pelajar layak untuk ditawarkan penganugerahan

secara Aegrotat atau Anumerta.

Permohonan perlu disertakan bersama Borang Permohonan Aegrotat/Anumerta serta
menghantar DOKUMEN SOKONGAN seperti berikut:

Borang Permohonan Anugerah Aegrotat/Anumerta (Lampiran A)

Laporan Perubatan yang dikeluarkan oleh Pengamal Perubatan Berdaftar yang

mengesahkan hilang upaya kekal (Permohonan Aegrotat)
Salinan Sijil Kematian (Permohonan Anumerta)
Laporan Akademik Pelajar

Lain-lain dokumen (jika ada)
(Salinan dokumen mestilah disahkan)




Halaman: 5/6
PEJABAT TIMBALAN NAIB CANSELOR No. Semakan: 00
(AKADEMIK DAN ANTARABANGSA) i i
G No. Isu: 01

\WW U|PIM
’ GARIS PANDUAN

PENGANUGERAHAN IJAZAH SECARA
AEGROTAT DAN ANUMERTA DI
UNIVERSITI PUTRA MALAYSIA

Tarikh: 10/07/2025

Bahagian Urus Tadbir Akademik akan memaklumkan permohonan penganugerahan
Aegrotat/Anumerta  pelajar tersebut dalam Mesyuarat Senat UPM dan

dipertimbangankan untuk perakuan penganugerahan.

Mesyuarat Senat UPM akan mempertimbangkan permohonan penganugerahan sama

ada menolak atau meluluskan permohonan.

Seterusnya, Bahagian Urus Tadbir Akademik akan memaklumkan keputusan
penganugerahan kepada pelajar/waris/fakulti/sekolah dan kelulusan direkodkan. Jika
pelajar/waris/fakulti/sekolah bersetuju, persiapan penganugerahan perlu dilaksanakan
mengikut kaedah penganugerahan yang dipersetujui bersama dengan keluarga pelajar

/waris/fakulti/sekolah.

7.0 PENGANUGERAHAN

Penganugerahan boleh dilakukan di dalam Majlis Konvokesyen UPM di mana
pelajar/waris pelajar dibenarkan menerima sijil akademik di atas pentas bersama pelajar
lain. Penganugerahan juga boleh disempurnakan di dalam maijlis atau perjumpaan

tertutup atau melalui kaedah lain yang munasabah.
7.1 Format Sijil ljazah
Format sijil akademik iaitu ljazah, diploma dan sijil yang diberikan akan tertera

perkataan “Aegrotat” dan “Anumerta” seperti di Lampiran B. Transkrip akan

diberikan kepada pelajar atau waris pelajar yang mencatatkan rekod keputusan

8.0

pengajian yang telah dilalui oleh pelajar sehingga tarikh kematian atau hilang

upaya secara kekal.

7.2  Status Sijil ljazah

Sijil akademik yang diberikan adalah berdasarkan pengiktirafan kepada pelajar
atau waris pelajar atas usaha yang telah dilakukan semasa hayat/sihat. Sijil ljazah
ini dianugerahkan tanpa kelas atau kepujian dan ia tidak semestinya melayakkan
penerima untuk berdaftar dengan badan profesional, atau mengecualikannya
daripada keperluan kelayakan profesional, atau untuk meneruskan program
akademik yang lain atau ke peringkat lain sesuatu program yang berkemungkinan
berkaitan dengan program pengajian berkenaan. Penerima sijil juga tidak akan

dikira dalam statistik graduan pelajar sepenuh masa.

TARIKH KUATKUASA

Panduan Penganugerahan ljazah Secara Aegrotat dan Anumerta di Universiti Putra

Malaysia adalah terpakai dan berkuatkuasa berdasarkan Mesyuarat Senat UPM ke-744
pada 12 Jun 2025 sebagaimana disahkan pada 10 Julai 2025.



